
Kuhamasisha jamii
Mwongozo wa PILLARS
Utangulizi wa miongozo ya NGUZO

Lengo kuu la miongozo hii ni kwa matumizi katika kikundi ambacho angalau mtu
mmoja au wawili wameelimika na wenye uwezo na maarifa ya kuongoza wenzao
katika majadiliano. Dhamira ya miongozo ni kutoa na kuendeleza mada ya kujadili
wakati wa mikutano; kwa mfano  wakulima, elimu ya gumbaru au Ushirika wa akina
mama. Kurasa moja au mbili zaweza kujadiliwa katika kikao kimoja, ili kutoa fursa ya
kujadili kwa kikamilifu na kujaribu mbinu zilizotolewa. Hakuna mafunzo maalum
yanayo hitajika kwa kiongozi kuendeleza mjadala.

Mwongozo huu umeandaliwa ili kuendeleza ujasiri wa kikundi ili kundi liweze kumudu
na kukabili tatizo au jukumu lolote pasipo kuhitaji msaada wa nje. Mwongozo huu
umeendeleza ufahamu uliopo katika jamii, hivyo basi mbinu tofauti zaweza kujaribiwa,
kuendelezwa na kisha kutupiliwa mbali au kudumishwa.

Kuhamasisha jamii

Mwongozo huu unazingatia mfano wa kuhamasisha jamii kwa kutumia wahamasishaji
waelekezi kutoka nje katika warsha. Hata hivyo, wahamasishaji waelekezi kutoka nje
na ufadhili wa pesa kuendeleza warsha waweza kukosekana.  Mwongozo huu wa
NGUZO unaandaa na kutoa maelezo kuhusu jinsi ya kutayarisha warsha katika kikundi
pasipo usaidizi kutoka nje.  Mwongozo huu ni mufti kwa kanisa au kundi la kijamii
lenye dhamira  ya kusaidia jamii au hata makundi madogo na mashirika yasiyo ya
serikali katika juhudi za kuleta tumaini maishani.

Mfano huu wa kuhamasisha jamii ulitekelezwa katika Dayosisi  ya Ruaha, Tanzania na
Narok, Dayosisi ya Transmara nchini Kenya na kanisa la  Anglikana; pia Dayosisi kule
Mara na Ukerewe nchini Tanzania, katika kanisa la  Africa Inland na pia Kanisa la
Pentekosti katika wilaya ya Soroti nchini Uganda.  Shukrani za dhati ni kwa wahudumu
na viongozi kutoka vijiji vya Kitembere, Ragata, Kabasa na Utegi nchini Tanzania na
vijiji vya Ulkeli, Nkareta, Olendeem, Kotolian na Olokuseroi nchini Kenya.  Shukrani
tele kwa  Isaac Masesa, Mary Masele na Askofu Kitula wa Mara Dayosisi ya Ukerewe,
na kwa  Phanuel Mung’ong’o, Christine Kilipamwambu na Askofu Mtetemela wa
Dayosisi ya  Ruaha.  Shukrani maalum ni kwa Francis Njoroge kwa kutoa ujuzi na
utaalam wake katika kufundisha  na  kuwezesha watu wengi kufahamu juhudi za
uhamasishaji.

Kwa makundi ya Kanisa, somo la BIBILIA mwishoni mwa makala haya ni mafundisho
yanayopaswa kukaririwa mara kwa mara.  Mafunzo hayo yatafaa mjadala wa kundi
ndogo la watu, na kutoa fursa kwa kila mmoja kuchangia.

Ni muhimu sana kukubaliana kama kikundi kabla ya kutekeleza vidokezo vilivyo
jadiliwa na kufanyiwa majaribio na waelekezi katika kundi kabla ya kueneza katika
jamii.

Kuhamasisha jamii

Fursa ya kila mmoja kujadili, kutoa maelezo na kuendeleza imani –  kwa ishara na
maoni – ni muhimu na lazima kuendelezwa wakati wote wa mkutano au warsha

 Lengo la mwongozo huu

� Kusaidia Kanisa na viongozi wa jamii kufahamu uwezo wao na kuendeleza
mabadiliko yenye manufaa katika eneo lao.

� Kusaidia watu katika kila eneo kuelewa na kufahamu mbinu za kujiendeleza.

� Kuhamasisha jamii na viongozi ili kutekeleza wajibu wao katika kuendeleza na
kusaidia jamii.

� Kuhamasisha jamii kuhusu umuhimu wa changamoto au motisha ya kujiendeleza
wenyewe na kuleta mabadiliko muhimu.

Yanayotarajiwa kutokea

� Viongozi wa mtaa wamefahamu  wajibu wao katika kuhamasisha na kuleta
mabadiliko katika jamii huku wakizingatia umuhimu wa kushirikisha  jamii nzima.

� Watu wa kila eneo wamepata maarifa ya kufahamu na kuelewa kila aina ya hali
iliyo kwenye eneo lao.

� Watu wamepata ujasiri wa kuamua na kutenda mambo yenye manufaa.

� Mbinu mufti za kimaendeleo katika kushirikisha jamii nzima.

� Miundo msingi  iliyoimarika kama vile elimu, vituo vya afya, maji au miradi ya
usafi yenye athari kubwa kwa jamii nzima.

� Watu walio elimika - wenye ujuzi katika kutekeleza majukumu aina mbali mbali.

� Mashirika mengi  yanayohudumia jamii kufaulu katika viwango tofauti.

Marejeleo

� Toleo la ‘Getting People Thinking’, Tearfund

� Toleo la ’Training for Transformation  Books 1–4’

� Jarida la ‘Footsteps Issue 50’

� Toleo la ‘Building the Capacity of Local Groups’ – PILLARS guide

http://tilz.tearfund.org/Publications

Kusubiri
Mabadiliko

� Watu hudhani kwamba ‘maendeleo’ ni kitu kinachotoka nje ya eneo lao.
Iwapo maisha ni magumu na kuna uhaba wa miundo msingi ya afya, elimu
au maendeleo ya kiuchumi, watu watakosa matumaini ya usoni.  Watu
watasubiri waleta maendeleo kutoka ‘nje’ ili kuwanusuru.  Watu hawa
kutoka nje waweza kuwa maafisa wa serikali, makundi ya dini au mashirika
yasiyo ya serikali.  Jamii itatarajia waendeleze miradi kama vile huduma ya
kusambaza maji, shule, mafunzo au hata vituo vya afya.

� Kabla ya hayo, watu wa jamii hudhani kwamba hakuna lolote linaloweza
kutekelezwa kuwasaidia. Hivyo basi, kila mmoja hushughulikia tu mambo
yanayohusu nyumba yake pasipo kujali jamii nzima.

http://tilz.tearfund.org/Publications

Majadiliano A1

� Ni kwa viwango vipi ambavyo watu katika jamii yetu wanahitaji kuendelea?

� Mbona tunahitaji maendeleo kutoka nje yaletwe katika eneo letu?

� Ni muda upi utakaochukuliwa na maafisa wa serikali, mashirika yasiyo ya
seriklali ili kusaidia eneo lisilo na miundo msingi ya dharura?

� Jadili usemi huu kutoka kwa aliye kuwa rais wa Tanzania, Julius Nyerere;
‘Watu hawawezi kuendelezwa – wanaweza tu kujiendeleza.’

� Ni ufahamu upi tulio nao kuhusu ‘maendeleo’?  Zingatia faida na hasara
au upungufu wa maendeleo katika jamii.

� Ni matatizo yapi yanayoweza kutokea iwapo ‘maendeleo’ yameletwa
kutoka nje?

Partnership In Local LAnguage ResourceS - Ushirika katika uwezo wa lugha za wenyeji

Jamii yetu yaweza kuleta
Mabadiliko?

� Kusubiri maendeleo ya kutoka nje kuletwa kwa jamii yaweza kuchukua
muda mrefu.  Labda maendeleo haya hayataleta mabadiliko kama ilivyo
tarajiwa.  Kwa mfano, wakaazi wa jamii ya eneo fulani wataona kwamba
kituo cha afya na mafunzo ya afya kuwa muhimu.  Hata hivyo, wanaweza
kushindwa kukataza shirika lisilo la serikali linalotaka kufanya majaribio ya
kinga dhidi ya malaria katika eneo hilo na kutoa mafunzo.

� Hata hivyo, yawezekana kwa kundi lenye maono katika jamii kuleta
mabadiliko na maendeleo yatakayo furahisha na kunufaisha jamii nzima.
Hii ndiyo hujulikana kama ‘kuhamasisha’.  Yaweza kuwa ushirika wa
kanisa, kikundi cha akina mama, shirika la wakulima au kikundi cha vijana.
Mwongozo huu utatoa maelezo na mbinu zitakazo saidia katika
kuhamasisha jamii ili kuleta maendeleo.

http://tilz.tearfund.org/Publications

Majadiliano A2

� Ni mbinu  zipi zinazoweza kutumiwa na wanavikundi kuhamasisha
maendeleo katika jamii?

� Jadili usemi, ‘Ufukara ni dhana ya mawazo tu bali sio kitu kilicho kwenye
mfuko.’

� Mbali na wanachama wa kikundi, je, kuna watu wengine katika jamii au
eneo fulani walio na uwezo wa kuboresha jamii?

� Je, umeshuhudia mabadiliko yeyote au maendeleo katika jamii kutokana
na juhudi za wakaazi wa eneo hilo?  Jadili iwapo maendeleo ya namna hii
yaweza kuboreshwa kwa kuhusisha idadi kubwa ya watu.

mobilise

Kufanya kazi na
 viongozi

� Ushirikiano na viongozi katika jamii ni jambo muhimu katika kuhamasisha
jamii.  Matukio yanayojadiliwa katika mwongozo huu ni kama yalivyo
fanyiwa majaribio kwengineko na kufaulu.  Maelezo hayo ni hatua kwa
hatua jinsi na namna ya kuelewa hitaji la jamii yako.  Makala haya
yatakusaidia kuratibu na kuandaa mpango wa kuleta maendeleo.  Pitia kila
ukurasa katika kikundi kisha kutumia maelezo hayo na watu wengine
katika jamii.

� Mwanzoni mtahitaji kupata ruhusa ya utawala wa mtaa au viongozi wa
jamii.  Hakikisha kwamba kuna uhusiano mwema.  Hakikisha kwamba kuna
uelewano na watu mashuhuri – sio tu viongozi wa kisiasa, bali pia viongozi
wa kitamaduni, viongozi wa makundi ya kijamii na wale wa kidini kutoka
madhehebu au imani tofauti.  Punde mnapokuwa tayari, kikao chaweza
kuandaliwa ili kujadili mikakati yenu.

http://tilz.tearfund.org/Publications

Majadiliano A3

� Tayarisha orodha ya viongozi wote katika jamii ambao kundi litaafikia,
viongozi ambao mtahitaji katika juhudi za  kuhamasisha jamii nzima

� Kauli inapopitishwa kwamba viongozi wanaalikwa, ni bora kukaribisha mtu
mmoja mashuhuri aliye heshimiwa katika jamii ili kumkaribisha mgeni
maalum (ila  tu asiwe ni mtu wa majivuno asiyetoa fursa kwa wengine).
Kwa mfano, je, kuna mfanyi biashara mashuhuri katika jamii?  Kuna
uwezekano wa kumualika, kwa mfano, mkuu wa shule ya upili iliyo karibu?

� Kwa nini ni muhimu kualika viongozi wa jamii, hata iwapo hawatahudhuria
mkutano wenu?  Ni mbinu ipi mtakayotumia  kuhakikisha kwamba
hamjaacha nje mtu yeyote muhimu?

� Baadhi ya viongozi waweza kuwa kikwazo katika juhudi za kuleta
mabadiliko ya maendeleo au kuhamasisha jamii.  Ni mbinu ipi iliyo bora
katika kuwasiliana nao?  Je, kukubali kwao kuleta mabadiliko ni muhimu?

� Iwapo viongozi hawataunga mkono, kuna uwezekano wa maendeleo
kutokea iwapo watu fulani katika jamii watachukua jukumu la kuendeleza
mradi?  Ni hatari zipi zinazo wakumba au faida zipi zilizoko?

Partnership In Local LAnguage ResourceS - Ushirika katika uwezo wa lugha za wenyeji

Kuasha
moto

� Jaribu sana kualika watu wengi kadri uwezavyo kwa mkutano.  Hakikisha
kwamba unaalika watu ambao kwa kawaida hupuuzwa, kama vile
wanawake, walemavu, wakongwe, vijana na wengine wasio bahatika katika
jamii.  Chagua mahali na wakati bora kwa watu wengi.  Baada ya
kuwakaribisha watu na kutoa maelezo ya utangulizi, kiongozi apaswa
kuuliza: ‘Tunaweza kuasha moto wa kupika hapa kwa muda wa dakika
mbili?’

� Mwanzoni tutakuwa na hamaki na watu kushindwa iwapo kiongozi huyo
anaajibika.  Kisha idadi fulani itaondoka kwenda kutafuta kuni, kiberiti na
mawe.  Moto utaashwa na kuendelea kuwaka kwa dakika chache.  Kisha
utazimika iwapo hakuna watu watakao jitolea kutafuta kuni zaidi.

� Kwa kuzingatia mfano huu, toa fursa ya majadiliano kuhusu funzo ambalo
twaweza kutoa katika kisa hicho.

http://tilz.tearfund.org/Publications

Majadiliano A4

� Vifaa vya kuwasha moto vilitoka wapi?

� Kuna mtu yeyote aliyejitolea kuhakikisha kwamba moto uliendelea baada
ya kuwasha?

� Ni nani anayeweza kuendeleza ‘moto wa maendeleo ’ katika eneo lenu?
Ni raslimali zipi zilizoko?

� Je, makanisa (au dini nyingine) yaweza kutoa uongozi unaofaa na
kuendeleza?  Kwa mfano, wataweza kuendeleza na kudumisha moto wa
maendeleo?  Au watakuwa tu kama mawe ya kushikilia moto?

� Je kuna kundi au shirika lingine ambalo laweza kutoa uongozi na
kuendeleza jitihada za maendeleo?

� Je, kuna watu fulani katika jamii ambao hawakuhudhuria mkutano?
Waweza kujua sababu zilizo fanya wasiweze kuhudhuria?  Ni vipi
unavyoweza kuwahimiza wahudhurie mikutano itakayofuata?

� Ilikuwa ni ‘matajiri’ au  wale ‘maskini’ waliochangia sana katika kuhakikisha
mikakati inaendelea?

Partnership In Local LAnguage ResourceS - Ushirika katika uwezo wa lugha za wenyeji

Kuchagua
watia motisha

� Ilikuwa ni rahisi kuanzisha moto na kuhusisha watu kadhaa.  Aidha ilikuwa
vigumu sana kuhakikisha kwamba moto ulidumishwa na kuendelea
kuwaka.  Jamii yapaswa kutambua na kuchagua viongozi wa kudumisha
moto wa maendeleo.  Katika mwongozo huu, viongozi kama hao
watafahamika kama ‘watia motisha’.

� Watu katika jamii wanajifahamu wenyewe ipasavyo.  Chukua muda katika
kutambua watu waaminifu wanao heshimiwa na wenzao, na pia
wanaoweza kuhamasisha na kuhimiza wenzao kushiriki katika maendeleo.
Watu kama hawa wapaswa kuwa na nafasi, wenye hamu ya kuleta
maendeleo na kujitolea kuhudumu pasipo malipo.  Kila jamii yapaswa
kuchagua angalau watia motisha wawili au watatu.  Watu walio teuliwa
watahitaji vifaa na ushirikiano katika nyadhifa zao.

http://tilz.tearfund.org/Publications

Majadiliano A5

� Orodhesha sifa za mtia motisha bora.

� Je, ni vipi tunavyopaswa kuchagua watia motisha?

� Je, tutahakikisha vipi kwamba uteuzi wa watia motisha ulikuwa huru na wa
haki pasipo yeyote kushurutisha?

� Ni nani atakaye saidia katika kutoa mafunzo, vifaa na kusaidia watia
motisha katika kazi yao?

� Ni baada ya muda upi unaohitajika kwa watia motisha kukutana?

� Ni nani atakayefaidika kwa kazi yao?

FAHAMU Lengo la watia motisha ni sawa na kazi ya wasisimuzi  (kama ilivyo
dokezwa katika  C10 kwenye mwongozo wa PILLARS , Building the Capacity
of Local Groups).  Hata hivyo, jina lingine limetumiwa hapa, kwa sababu
watia motisha watahitajika kuteuliwa na kupewa mafunzo.

Partnership In Local LAnguage ResourceS - Ushirika katika uwezo wa lugha za wenyeji

Mafunzo kwa
watia motisha

� Idadi kubwa ya watia motisha hujifahamisha kutokana na mazoea.
Maelezo yaliyo kwenye mwongozo huu yapaswa kujaribiwa kati ya watia
motisha na viongozi wengine kabla ya kutekeleza kwa jamii nzima.  Watia
motisha wapaswa kuhimizana baina yao ili kupata mazoea ya kuendeleza
mafunzo na majadiliano mbele ya kikundi.  Kila baada ya kikao, chukua
muda mfupi kutafakari kuhusu yaliyotokea. Ni nini iliyofaulu? Ni nini
ambayo haikufaulu?  Ni yapi yanayoweza kueleweka kwa siku za usoni?

� Idadi kubwa ya watia motisha wanaweza kuwa na ujuzi wa kufundisha
kama walimu, ambapo mtu mmoja atasimama na kutoa mhadhara kwa
wanafunzi.  Mfumo kama huu hautakuwa na manufaa kwa jamii, kwa
sababu hakuna fursa ya kuchangia kwa kuuliza au kutoa maoni.
Kuendeleza mjadala kwa mfumo usio rasmi katika kutoa fursa kwa mtu
yeyote kuchangia ni bora.  Mtia motisha bora ni yule anaye heshimu maoni
na hadhi ya kila mtu katika jamii, hasa kwa wale ambao ni maskini au
wasio bahatika.

http://tilz.tearfund.org/Publications

Majadiliano A6

� Uliza washiriki katika mkutano kutafakari kuhusu ujuzi au ufahamu
waliojifunza katika maisha yao – mafunzo yalitokea vipi?

� Kama watia motisha, tunachukulia vipi watu katika eneo letu?  Je sisi ni
walimu, wahimizaji, wasikilizaji au wanafunzi?

� Ni ishara zipi zinazoonyesha kwamba mtu mmoja au wawili wamemiliki
mkutano?  Ni mbinu ipi inayoweza kutumiwa kuwahimiza kusikiliza maoni
ya wenzao?

� Ni ishara zipi zinazoonyesha kwamba baadhi ya watu kwenye mkutano
hawafuatilia mjadala? Ni vipi tunavyo weza kuwahimiza kuchangia?

� Fikiri kwamba katika zoezi la kusisimua, mtu mmoja katika mkutano
aliyeelimika atachukua kalamu na kuandika yale anayodhani kuwa
muhimu, bali sio yale yanayo jadiliwa katika kikundi.  Je, watia motisha
wanaweza kufanya nini kuhusu tukio hili?

� Je, watia motisha wanaweza kushirikiana kwa mbinu zipi?

� Ni mafundisho yapi au ujuzi upi uliopo unaoweza kutumiwa  kwa manufaa
ya watia motisha?

Partnership In Local LAnguage ResourceS - Ushirika katika uwezo wa lugha za wenyeji

Kukadiria raslimali
za eneo

Kila eneo lina raslimali za kila aina.  Watu hutumia raslimali hizo kuendeleza
maisha katika misimu inayo badilika, mabadiliko ya kisiasa au hata tamaduni.
Juhudi za kusaidia na kuhamasisha watu kufahamu raslimali zao ni muhimu
sana.  Ifuatayo ni orodha ya raslimali muhimu:

� Raslmali hai

kama vile shamba, miti,
misitu na maji.

� Raslimali za binadamu

kama vile ujuzi, taaluma,
ufahamu, na ajira.

� Raslimali za kifedha

kama vile pesa, uwezo wa
kupata mikopo, na
misaada ya serikali.

� Raslimali za ujamaa

kama vile utamaduni na
itikadi, ushirika, urafiki, na ujamaa wa ukoo.

� Raslimali za miundo kama vile miundo msingi, mijengo, barabara, bomba
la maji na uchukuzi.

� Raslimali za kiroho himizo na ushawishi kuleta watu karibu na imani zao.

Idadi kubwa ya jamii hukosa raslimali za kifedha, lakini jamii hizo zaweza kuwa
na utajiri wa kibinadamu, ujamaa na kiroho.  Kwa kawaida, aina moja ya
raslimali yaweza kutumiwa badala ya nyingine inayokosa.  Kwa mfano badala
ya kukuza mboga za matumizi, jamii yenye raslimali haba (shamba) yaweza
kupata pesa kwa kuajiriwa (raslimali ya kibinadamu) na watu wengine.

http://tilz.tearfund.org/Publications

Majadiliano A7

Chora chati kama iliyoonyeshwa na kuitumia kuorodhesha raslimali tofauti
zilizo katika eneo.  Tumia alama ya mshale kusisitiza jambo au kipengele
muhimu kinachokumba watu kwa wakati tofauti.

� Ni raslimali zipi zilizo kwa wingi katika eneo letu?

� Ni raslimali zipi zilizo haba  katika eneo letu?

� Ni mbinu zipi zinazoweza kutumiwa katika kuboresha hali tuliyo nayo?

� Jamii yetu inatofautiana kwa njia zipi na jamii jirani (kama vile vijiji, miji,
mitaa ovyo) ni akina nani ambao wameishi huko au kutembelea maeneo
hayo?

Partnership In Local LAnguage ResourceS - Ushirika katika uwezo wa lugha za wenyeji

Kuvuka
mto

Huu ni mchezo rahisi sana wa kuigiza wakati wa mikutano ya jamii.  Watu
watatu watahitajika katika muigizo huu.  Mtu mmoja (hasa mwanaume) ataigiza
kama mgeni kutoka nje aliyekuja katika jamii na kujitolea kusaidia mtu kuvuka
mto.  Mto huo una mawe mengi ya kukanyaga ili kuvuka.  Yule mgeni
anajitolea kubeba mvukaji kwa mgongo, lakina anachoka na kumshukisha
kwenye jiwe la kuvuka, huku akisema atarudi baadaye. Yule mtu aliyesaidiwa
kuvuka hawezi kuendelea peke yake.

Yule mgeni anarudi na kujitolea
pia kuonyesha mtu wa pili jinsi ya
kuvuka mto.  Wanaenda polepole
huku yule mgeni akimuonyesha
mvukaji wa pili mahali salama pa
kukanyaga.  Kisha wanavuka
ng’ambo nyingine salama.  Yule
mtu wa kwanza angali
amekwama katikati ya mto.

Jadili dhamira ya muigizo huu
kwa kurejelea maswali ya
majadiliano.

Majadiliano A8

� Ni wageni wa aina gani wanaokuja katika jamii ili kusaidia?  Je watu
hujihisi kama yule mtu wa kwanza (aliyeachwa katikati ya mto)?  Je,
wameanza kuchukua jukumu la kutekeleza miradi fulani kisha kushindwa
kuendeleza wenyewe? Mbona?  Ni mbinu zipi bora za kuendeleza?

� Ni mtazamo upi wa utekelezaji aliochukua katika kumsaidia mvukaji wa
pili?

� Ni funzo lipi lililotolewa na yule mgeni, na aliwasilisha kwa njia ipi?

� Mvukaji wa pili angalifanya nini ili kuhitimisha muigizo kwa njia tofauti?

� Ni mbinu zipi zinazoweza kutumiwa na watu ili kudumisha ujuzi na maarifa
mapya?

� Jadili mnavyoweza kurudia muigizo huu, kwa mara hii wakaazi wa eneo
hillo wakiwa na ujuzi au maarifa  ya kukanyaga mawe ya kuvuka, kisha
kuvuka kwa usalama hadi  ng’ambo nyingine, pasipo usaidizi wa mgeni.

� Jadili jinsi ushirika wa maarifa na ujuzi unaweza kusaidia watu, huku
usaidizi ukinufaisha tu idadi ndogo ya watu.  Baada ya kushirikiana katika
maarifa (kwa mfano uokaji wa mikate) kuna mengi ya kushirikiana.  Baada
ya kugawa mikate, hakuna iliyobaki kuendelea kugawa.

Kuhamasisha jamii

Kuelewa aina moja
ya lugha

� Watu wapaswa kuelewana kuhusu lugha itakayotumiwa wakati wa mafunzo
na kufahamu maana yake.  Kwa mfano, mtu fulani anaweza kufikiri kitu
fulani kila mara anapofikiria kuhusu maneno ‘jamii’ au ‘ufukara’, huku
mwenziwe akiwa na fikira au taswira iliyo tofauti.   Kila mmoja anapaswa
kufahamu na kuelewa maana ya kila neno, ili kuepusha kutoelewana.
Kutana na viongozi wa jamii na watia motisha ili kujadili jambo hili.

� Maneno yafuatayo yapaswa kujadiliwa na kuelezwa kinaga ubaga katika
mikutani: jamii, maendeleo, umiliki, maendelezo, kushiriki, kukariri,

ufukara, kuhamasisha, uwezo na mafundisho.  Yaweza kuwa bora
kualika mgeni kutoka nje ya kundi kutoa usaidizi katika mkutano kama huo.
Watu wanaweza kunakili maelezo ya Bibilia yenye maana sawa.   Baada
ya majadiliano, muafaka wa jinsi maneno yatakavyotumiwa wapaswa
kuafikiwa kwa matumizi ya usoni.

Majadiliano A9

� Ni orodha ipi unayo fikiria yaweza kuongezwa kwenye iliyo tajwa?  Iwapo
hakutakuwa na maafikiano kuhusu matumizi ya neno fulani au maneno
fulani, ni uamuzi gani unaopaswa kuchukuliwa?

� Kuna faida yeyote ya kujadili orodha uliyopewa hapa katika mikutano?

� Je, kuna mtu yeyote anayeweza kupata kamusi ili kufahamu zaidi maana
ya maneno yaliyo tajwa au aina nyingine ya msamiati?

� Ni faida zipi zinazopatikana kwa kutumia majadiliano katika kukuza
maafikiano na maelewano kati yetu?

� Ni sura zipi zilizo katika Bibilia zinazotaja kuhusu umuhimu wa makundi
madogo katika kutatua swala fulani ngumu?

1 wakorintho 12:12-31 Mwili mmoja sehemu nyingi

Ufukara

Mathayo 5:3 Heri walio maskini katika roho

Yakobo 2:5 Maskini wateule kutajirika

Kukariri

Marko 4:8 Na mbegu nyingine kuangukia mchanga bora

Matendo 6:7 Neno la Mungu kuenea

Kuhamasisha

Mathayo 5:16 Na uangaze

Mathayo10:1 Aliwaita wanafunzi wote

1 Yohana 3:16 Hivi ndivyo tunavyo elewa upendo

Uwezo

Yohana15:7-8 Ukiwa ndani yangu

Matendo6:8-10 Stefano kushikwa

Mafundisho

Wafilipii 2:6-7 Nani, kama Mungu

Mathayo20:24-28 Kiongozi mtumishi

Mathayo 18:18-20 Huyu ndiye mtumishi

MAFUNDISHO MUHIMU KUTOKA

KWA BIBILIA

Jamii

Matendo 2:42-47 Ushirika wa waumini
Kolosai 3:12-17 Naam, kama wateule wa
MUNGU

Maendeleo

Mathayo 13:31-32 Fumbo la mbegu

Marko 4:8 Mbegu iliyoangukia mchanga bora
Umiliki

Waefeso 1:14 baada ya kuamini,ulipata alama
Waebrania 13:6-8 Kisha tukasema kwa ujasiri

1 Petro 2:9 Lakini nyinyi ni wateule
Maendelezo

1 Wathesolonika 2:9 Tullitenda usiku na mchana

Yakobo 1:12 Heri yule mtu aliye na subira

Waebrania 12:1 Na tuende kwa subira

Kushiriki

Warumi 12:4-8 Mwili mmoja wafuasi wengi

Kuhamasisha jamii

Siri kwenye
sanduku!

Tafuta sanduku kubwa la kadibodi lisilo na mashimo.  Weka vitu kadhaa wa
kadhaa kwenye sanduku hilo.  Vitu hivi vyaweza kuwa mbegu, changarawe,
nyundo na misumari.  Funika sanduku ili mtu asione ndani.

Watia motisha wapaswa kuitisha mkutano wa jamii.  Gawanya washiriki kwa
makundi manne na kuwapatia majukumu tofauti. Muigizo huu ni wa kimzaha tu
bali sio wa kutilia mkazo sana.  Uliza kila kundi, kwa kuanza na Kundi la  A,
kufanya miigizo mbele ya mkutano.   Baada ya majadiliano, waeleze wenzao
wanachodhani kimo katika sanduku la siri.  Lazima wafafanue kilichomo; rangi,
umbo na kiasi.  Kundi la B litafuata, kisha Kundi la C na hatimaye Kundi la D.

� Kundi la A liruhusiwe tu kupitia karibu na sanduku kabla ya kuvumbua
kilicho ndani.

� Kundi la B liruhusiwe kubeba sanduku kulitikisa au kunusa tu.

� Kundi la C laweza kufunga macho ya mhusika atakayetia mkono ndani la
sanduku na kugusa vitu vilivyo ndani pasipo
kuondoa kwenye sanduku.  Wale
wenzake wasiangalie ndani.

� Kundi la D liruhusiwe kutoa
vifaa kila baada ya kimoja
na kisha kueleza.

Majadiliano A10

� Ni nini kilichotendeka kwenye muigizo huu?  Kila kundi lilifanya nini?  Ni
nini ulicho shuhudia?

� Mbona Kundi la  A lilikosa ufahamu wa kutosha kuhusu kilichokuwa ndani
mwa sanduku?

� Ni nini kilicho saidia makundi mengine kutafakari kuhusu kilicho kuwa
ndani mwa sanduku kama ‘siri’?

� Iwapo ‘siri iliyo kwenye sanduku’ imejumuisha raslimali zote zilizo  katika
jamii, ni nani aliye na ufahamu wa  ‘siri’?  Ni nani asiyefahamu sana?

� Ni nani anayefahamu zaidi aina ya raslimali katika eneo?  Ni nani
anayeweza kutumia maarifa hayo?

� Ni nani tunaye dhani kwamba ni mashuhuri?  Zoezi hili linatupatia
changamoto kuhusu swala lipi?

VITU MNAVYOWEZA KUWEKA KWENYE SANDUKU

Hakikisha kwamba hakuna vifaa vya makali vinavyoweza kujeruhi
mkono.

mfuko wa changarawe chaki kamba

maua mfuko wa mchanga mshuma

majani mawe chupa

sarafu jembe la kulima mbegu

kalamu vifuniko vya chupa kitabu

Kuhamasisha jamii

Ramani ya
eneo

Watu wanaoishi katika jamii ndio walio na ufahamu mahsusi kuliko wageni
kuhusu jinsi wanavyoishi.  Idadi kubwa ya watu huchukulia kwamba
wanaelewa mengi katika eneo lao, lakini kuna mengi ya kujifunza na kuelewa
kabla ya kufanya mipango yeyote.

Chukua muda wa kutosha ili kusaidia watu wa ‘jamii’ kusimulia wanayoelewa
kwa pamoja.  Njia moja mufti ya kutekeleza haya ni kwa kuchora ramani,
ukitumia kijiti ili kuchora kwenye mchanga, majani na mawe, au iwapo kuna
uwezo, karatasi kubwa
na kalamu.  Himiza
makundi kuchora ramani
tofauti yenye:

� raslimali hai na
miundo katika eneo
(vilima, misitu,
barabara na mito
kwa mfano)

� mahali watu
wanapoishi, huku
ukitambua watu
mashuhuri au mashirika muhimu.

� Jinsi eneo lilivyokuwa miaka 50 au 20 iliyopita (kwa watu wazima tu).

Ni bora zaidi iwapo makundi tofauti katika umri au jinsia yatafanya kazi kivyao
kwa sababu matokeo yanaweza kuvutia na kuvumbua.  Kwa mfano, ramani ya
vijana itakuwa na vitu vingi tofauti ukilinganisha na wanawake wakongwe.
Patia kila kundi fursa ya kueleza ramani yao.

Majadiliano A11

� Jadili kuhusu ni vitu vipi vinavyopaswa kujumuisha kwenye ramani.  kwa
mfano, ramani yaweza kuonyesha vyama vya akiba na mikopo, mashirika
yasiyo ya serikali, mashine ya kutayarisha vyakula na aina nyingine ya
uzalishaji.

� Ni nani aliyechora zaidi na kuongea sana  katika kundi?  Je, kila mmoja
alipata fursa ya kueleza? Iwapo sio hivyo, ni mbinu zipi zinazoweza
kutumiwa kuhamasisha watu waoga ili kutoa maoni?

� Je wahusika walipata muda wa kutosha kuchora ramani?  Muda ulikuwepo
wa kutosha ili kila kundi liweze kueleza ramani  yao na kutazama ya
wenzao?  Sisitiza kuhusu maswali na mjadala.

� Ni tofauti zipi zilizo kwenye ramani kutoka kwa vikundi vingine?  Mbona
kuna tofauti?  Ni vipi ambavyo maelezo kutoka kwa hizo ramani yaweza
kutumiwa kutayarisha ramani kamilifu kwa jamii?  Je, tofauti hizo zatueleza
lolote kuhusu jamii yetu?

� Maelezo yaliyo kwenye ramani hizo yaweza kuhifadhiwa kwa njia zipi ili
kutumiwa siku za usoni?  Je, ramani iliyochorwa chini  yaweza kuandaliwa
kwenye karatasi?  Ni nani anayepaswa kutunza ramani na kuzileta kila
mara panapo hitaji?

Kuhamasisha jamii

Matukio ya jamii katika
kipindi cha muda

� Kila aina ya maendeleo hutegemea mikakati ya awali.  Ni muhimu sana
kwa jamii kutafakari kuhusu mabadiliko na mafunzo yanayotokana kwa
maendeleo kama hayo.  Njia bora ya kujikumbusha haya katika mijadala ni
kwa kuandaa ratiba ya ‘matukio ya jamii kwa kipindi cha muda’.

� Ratiba ya matukio katika kipindi cha muda hurejelea hatua zilizopita katika
kuleta maendeleo na jinsi watu walivyopokea katika muda fulani.   Kwa
wakati mwingine ratiba hiyo hujulikana kama ‘mstari muafaka’.   Afikiana
kuhusu siku ya kuanza – hasa wakati ambao idadi kubwa ya watu yaweza
kukumbuka, labda miaka 10 iliyopita.  Kwa pamoja, kumbusha kila mmoja
kuhusu matukio muhimu – wakati wa ukame, au ufunguzi wa shule au
kliniki.  Je maisha yalikuwa namna gani wakati huo?  Toa mifano jinsi ya
kutekeleza taratibu hii.  Kama ilivyo na ramani, tekeleza  jukumu hili katika
makundi madogo, ili kila kundi liweze kuchora mstari wa matukio katika
kipindi cha muda. Kisha jadili ili watu wafahamu matukio hayo.

VERY GOOD

GOOD

OK

BAD

VERY BAD

1998 1999 2000 2001

Majadiliano A12

� Jadili kuhusu kila hatua ya mstari muafaka katika kila kidato. ‘Sawa kabisa’
ni wakati ambao watu walikuwa na matumaini, kuwepo kwa fedha za
kununa vyakula na mahitaji mengine au wanamatumaini bora ya siku za
usoni.  ‘Sawa’ maana yakfe ni kwamba maisha ni bora – sio sawa sana na
wala sio mbaya sana. ‘Mbaya kabisa’ maana yake ni kwamba watu
wanapata matatizo kukimu mahitaji, uhaba wa fedha pasipo matumaini ya
siku za usoni.  Kati ya vidato hivi vitatu kuna hatua nyingi katikati.

� Jadili iwapo  mijadala itatekelezwa katika makundi madogo au makundi
yaliyo buniwa kulingana na  umri au jinsia.

� Jadiliana na wahusika iwapo muda wao utaishia siku hiyo au  tarehe
inayofuata hapo mbele.  Je, watu watataka kutafakari kuhusu
wanayotarajia hapo mbeleni?

� Je wahusika walipata muda wa kutosha kumaliza shughuli hiyo?  Je
matukio ya jamii katika kipindi cha muda fulani  yalikuwa sawa baina ya
makundi tofauti?  Tofauti zilikuwa nyingi?  Ni funzo lipi linaloonekana?

� Habari hizi zaweza kuhifadhiwa kwa njia zipi ili ziweze kurejelewa siku za
usoni?  Je mstari wa kukadiria matukio uliochorwa chini waweza kuwekwa
kwenye karatasi?  Ni nani anayepaswa kutunza ratiba ya matukio?

� Tunaweza kufahamu na kudumisha tunayo jifunza kwa pamoja kwa njia
zipi?

Kuhamasisha jamii

Kalenda ya
msimu

Wakati fulani katika mwaka, watu wanaweza kukumbwa na hali ngumu au
matatizo.  Mbinu za kukabili matatizo kama hayo zaweza kuafikiwa kwa
kujadiliana, kwa kuhamasisha wakaazi wa jamii jinsi ya kujitayarisha
kuyakabili.

Mbinu bora ya kufahamu
wakati mgumu ni kwa
kutayarisha kalenda ya
msimu.  Chora chati iliyo
na miezi ya mwaka.  Kwa
kufanya kazi katika
makundi madogo, jadili
kuhusu matukio ya kila
mwaka. Kwa mfano:

� mapato ya jamii

� kazi shamabani

� afya

� Kuwepo kwa maji.

Patia kila kikundi maharagwe 48 au mawe madogo.  Tazama kila matukio kwa
uangalifu na kugawa maharagwe kwa utaratibu kwa kila mwezi.  Mwezi
uliokuwa kadri waweza kupokea maharagwe manne.  Iwapo, kwa mfano, pato
la jamii au afya ni jambo la kuzingatia mwezi fulani, weka zaidi ya maharagwe
manne.  Katika mwezi ambao afya au pato la jamii ni bora, usiweke zaidi ya
nne, au hata usiweke.  Ruhusu mjadala.  Baada ya makundi yote kutayarisha
kalenda, kusanyika kwa pomaja ili kujifunza kutoka kwa kila kundi.

Majadiliano A13

� Ni nani atakaye nakili yote yaliyo kusanywa na kila kundi huku akizingatia
maoni na  vipengele muhimu? Habari hizi zitahifadhiwa vipi?

� Pato la jamii laweza kubadilika vipi kwa mwaka?  Ni wakati upi ambao
pato huongezeka?  Ni wakati upi ambao pato la jamii hupungua?  Je, kuna
mbinu ambayo tunaweza kutumia ili kupunguza shida au matatizo
yanyotukumba wakati wa msimu fuIani?

� Ni jinsi  gani ambayo kazi shambani hubadilika mwaka mzima?  Ni katika
wakati gani ambao kazi shambani huwa nyingi?  Jamii hukimu kwa njia
zipi? Ni nyakati zipi zisizo na kazi nyingi? Je, kuna lolote linaloweza
kufanywa wakati huo? Je, ni tofauti zipi zinazo jitokeza baina ya makundi
tofauti ya jamii?

� Je, kuna matatizo fulani ya afya ambayo hutokea wakati wa msimu fulani?
Ni nini inayo sababisha matatizo haya? Ni vipi ambavyo jamii hukabili
matatizo haya?  Je, kuna jambo lolote linaloweza kutekelezwa katika
kuimarisha viwango vya afya wakati huo?  Je, ni tofauti zipi zinazo jitokeza
baina ya makundi tofauti ya jamii?

� Kuna uhusiano kati ya  matukio tofauti?  Kwa mfano, watu wanaweza
kukumbwa na magonjwa wakati ambao kazi ni nyingi.

� Ni mambo gani muhimu yanayopaswa kuzingatiwa wakati huo?

Partnership In Local LAnguage ResourceS - Ushirika katika uwezo wa lugha za wenyeji

Kuhamasisha jamii



32

Matumizi ya nyimbo na
miigizo

� Njia nyingine yenye faida katika kuangazia uhamasishaji katika jamii ni kwa
kuandaa miigizo ya kuonyesha yanayohitajika au tatizo lililo katika eneo.
Kadri watu wanavyo jadili miswaada ya kuangazia, mambo muhimu
yatajitokeza.  Hata hivyo, vipengele muhimu vitajitokeza hata kupitia kwa
sarakasi.  Kicheko ni mojawapo ya mbinu ya kuondoa hali ya utatanishi, na
kusaidia watu kujadili mambo muhimu, labda hata kwa mara ya kwanza.
Aidha, himiza watu kufanya kazi pamoja katika makundi madogo.

� Changamoto nyingine, hasa iwapo kundi ni la kanisa au shule ni kwa
kuandika nyimbo zilizo na mafunzo au mambo yaliyo katika jamii.  Hii
yaweza kuwa na maelezo ya moja kwa moja, mafunzo, yenye changamoto
au kukejeli. Ni bora kutumia mtindo wa uimbaji unaoeleweka.

� Wakati miigizo na nyimbo au mashairi ni tayari, igiza au kuimba mwishoni
mwa mkutano.  Ni bora pia kukariri na kuigiza shuleni, kanisani au wakati
wa sherehe nyingine za jamii.

Majadiliano A14

� Je, tunatilia mkazo vipawa vya jamii katika nyimbo na mziki?  Ni akina nani
katika jamii walio na vipawa vya uigizaji au kuimba na kutunga nyimbo?
Je, tunawahimiza au kuendeleza vipawa vyao?

� Je, ni vipi tunavyoweza kuwatia motisha ya kuendeleza miigizo au utunzi
wa nyimbo ili kuangazia mambo muhimu katika jamii?

� Ni kwa nini watu wanafurahia kutazama miigizo?  Ni umuhimu upi au
matokeo yapi yanayotarajiwa kujitokeza kupitia kwa miigizo?

� Nani atakayefunza: wale watu watakao igiza, na kuandaa watazamaji?

� Je, miigizo yaweza kuchangia vipi katika majadiliano, hasa mambo
muhimu?

� Vipawa vya watu katika jamii vinaweza kuendelezwa vipi?

� Ni mambo yapi yanayopaswa kuangaziwa katika miigizo na nyimbo?

� Ni faida zipi zinazoweza kutoka kwa nyimbo?

Kuota
ndoto

� Kutayarisha na kuandaa ripoti kutoka kwa mijadala, kuchora ramani na
miigizo ni mambo yanayoangazia hitaji la jamii.  Sasa ni wakati wa kuamua
litakalotekelezwa. Kumbusha watu kuhusu yote waliyojifunza na kufaidika.
Je, tudumishe mambo jinsi yalivyo? Iwapo watu hawakuridhika, waulize
kutafakari mambo ya usoni na maono au hata ndoto zao.

� Himiza watu kutumia muda fulani kutafakari kuhusu wanayotarijia kuwepo
katika muda wa miaka10, kisha miaka 20 au hata miaka 30. Ndoto hizi
zaweza kuwa kimya moyoni au katika mjadala wa vijikundi.  Fikiria jinsi
itakavyoonekana, jinsi maisha yatakavyokuwa na kuonekana.  Kusanya
pamoja fikira hizi zote na kuandika kwenye chati.

� Kisha rejelea siku iliyoko.  Kwa pomaja, orodhesha matatizo au mambo
yanayozuia ndoto hizo kutekelezwa hivi sasa.  Ruhusu kila mtu nafasi moja
kwa kuinua mkono na kuangazia tatizo kuu.  Matatizo yatakayo angaziwa
na watu wengi ndio yatakayopewa kipao mbele.  Lakini kumbuka, tunahitaji
kuomba Mungu!  Afikiana kuhusu tatizo lililopewa umuhimu ili kukabili kwa
muda mfupi. Kisha tatizo lingine kufuatia.

http://tilz.tearfund.org/Publications

Mobilising the Community



35

Majadiliano A15

� Ni ndoto zipi zilizo rahisi kufikiria?  Ni zipi ambazo haziwezekani?  Ni
ndoto zipi zinazoweza kutimizwa katika  jamii ambazo labda zaonekana
kuwa ngumu.

� Ni vipi tunavyoweza kuomba Mwenyezi Mungu katika kuendeleza jamii na
maisha yetu?

� Tayarisha chati iliyo na orodha ya ndoto kisha kuweka katika eneo
linalofikiwa na watu wengi.  Gawa ndoto kulingana na muda wa kutimiza
ukianza na miaka michache hadi miaka 20–30.

� Ni vipi tunavyoweza kukadiria kwamba ndoto tuliyochagua yaweza
kutimizwa?  Kuchagua mradi mkubwa ambao hauwezi kutekelezwa
waweza kulemaza mioyo ya wakaazi wa jamii.  Kwa mfano, maji masafi
yaweza kupewa kipao mbele, lakini fedha nyingi huhitajika kuchimba
visima,  tunapaswa kuchagua mradi ambao hautatuhitaji kuomba msaada
kutoka nje.

� Jadili iwapo watu wapaswa kuchagua mradi wa kushughulikia kwa
kuupigia kura ya kuinua mkono.  Je, uhuru wa kuchagua utashawishika
kwa kufuata uamuzi wa watu fulani?  Iwapo ni hivyo, waweza kutumia
maharagwe ili kuwezesha watu kupiga kura ya siri– kwa kuweka
maharagwe kwenye sehemu iliyo na shida ya kipao mbele (tumia michoro
iwapo wahusika hawawezi kusoma).

